
MUSTAQIL TA’LIMNI TASHKIL ETISHDA ONLAYN WEB ILOVALARDAN 

MAQSADLI FOYDALANISH 

 

Annotatsiya. Maqolada oliy ta’limda ta’lim samaradorligi talabalar mustaqil ta’limining 

toʻg‘ri tashkillashtirilishiga bog‘liqligi bayon qilingan boʻlib, mustaqil ta’limni tashkil etishga 

qaratilgan onlayn web ilovalar ishlab chiqish va ularga asoslangan yangi funksiyalar qoʻshib 

borish hamda bu web ilovalardan unumli foydalanishga doir aniq tavsiyalar berilgan.  

Kalit soʻzlar: mustaqil ta’lim, onlayn web ilovalar, kredit-modul tizimi, innovatsion ta’lim 

texnologiyalari, kreativ fikrlash, oʻzaro muloqot, axborot asri, mehnat bozori, raqobatbardosh 

kadrlar. 

 

 

ЦЕЛЕВОЕ ИСПОЛЬЗОВАНИЕ ОНЛАЙН-ВЕБ-ПРИЛОЖЕНИЙ ПРИ 

ОРГАНИЗАЦИИ САМОСТОЯТЕЛЬНОГО ОБРАЗОВАНИЯ 

 

Аннотация. В статье описано, что эффективность обучения в высшей школе 

зависит от правильной организации самостоятельного обучения студентов, разработки 

онлайн-веб-приложений, направленных на организацию самостоятельного обучения и 

добавления на их основе новых функций, а также конкретных рекомендаций по 

эффективному использованию из этих веб-приложений даны. 

Ключевые слова: самостоятельное образование, онлайн-веб-приложения, 

кредитно-модульная система, инновационные образовательные технологии, креативное 

мышление, взаимодействие, информационный век, рынок труда, конкурентоспособные 

кадры. 

 

PURPOSEFUL USE OF ONLINE WEB APPLICATIONS IN ORGANIZING 

INDEPENDENT EDUCATION 

 

Abstract. The article describes that the effectiveness of education in higher education depends 

on the proper organization of independent education of students, the development of online web 

applications aimed at the organization of independent education and the addition of new functions 

based on them and specific recommendations on effective use of these web applications are given. 

Key words: independent education, online web applications, credit-module system, innovative 

educational technologies, creative thinking, interaction, information age, labor market, 

competitive personnel. 

 

Kirish. Dunyoda oʻquv jarayonini mustaqil taʼlim orqali tashkil qilishga dolzarb masala 

sifatida qaralayotganini, talabalar mustaqil taʼlim orqali faqat maʼlum bilimlarni oʻzlashtirishgina 

emas, balki zamonaviy dunyo muhiti uchun sifatli shaxs sifatida ham shakllanishi, ijobiy 

xususiyatlarga ega boʻlib borishi jiddiy inobatga olinayotganini koʻplab mamlakatlar, ayniqsa, 

ta’lim tizimi taraqqiy etgan AQSh va Yevropa davlatlari, shuningdek, boshqa bir qator rivojlangan 

mamlakatlarning oliy taʼlim tizimi kredit-modul tizimiga oʻtishgani, shuningdek, ta’limda 

51 innovatsion texnologiyalar hamda qulay interfeysli va aniq maqsadli funksiyalarga ega boʻlgan 

dasturiy vositalarni qoʻllash orqali mustaqil taʼlim sifatini oshirish bilan, albatta, avvalo taʼlim 

samaradorligiga erishayotganini koʻrish mumkin. 

Mamlakatimizda ta’lim tizimini jahon standartlari talablariga javob bera oladigan hamda 

mehnat bozoriga raqobatbardosh kadrlar yetkazib beradigan tizimga aylantirish maqsadida barcha 

ta’lim muassasalarida yangi pedagogik texnologiyalar asosida oʻquv mashg‘ulotlarini olib 

borishga va bunda ta’lim tizimi rivojlangan mamlakatlar tajribasini oʻrganish va qoʻllash uchun 

soha xodimlarini ta’lim tizimi rivojlangan xorijiy davlatlarda malaka oshirishlariga keng 

imkoniyatlar ochib berildi. Shuningdek, mutaxassislarimizning ta’lim sohasidagi innovatsion va 

eksperemental faoliyatining qoʻllab-quvvatlanishi ham, eng yangi innovatsion texnologiyalarni 

ta’lim tizimiga joriy qilinishini ta’minlash va bu orqali ta’lim samaradorligining yuqori boʻlishiga 

erishishga qaratilgan. Bu sohada eng dadil qadamlardan biri esa, Respublikamiz oliy oʻquv 

yurtlarining kredit-modul tizimiga oʻtishi boʻldi, albatta. 

Adabiyotlar tahlili va metodlar. 1989-yilga kelib, Evropada Amerika kredit tizimi va 

Niderlandiya oliy ta’lim tizimiga asoslangan holda yangi kredit-modul tizimi qoidalari ishlab 

chiqildi va u European Credit Transfer System (ECTS) deb nomlandi [4]. Oʻzbekiston 

Respublikasi Vazirlar Mahkamasining oliy ta’lim muassasalarida ta’lim jarayonini tashkil etish 

bilan bog‘liq tizimni takomillashtirish chora-tadbirlari toʻg‘risidagi 2020-yil 31-dekabrdagi 824-

son qarori 1-ilovasi, oliy ta’lim muassasalarida oʻquv jarayoniga kredit-modul tizimini joriy etish 

tartibi toʻg‘risida NIZOMga koʻra esa, “2020/2021-oʻquv yilidan boshlab respublika oliy ta’lim 

muassasalarida oʻquv jarayonini bosqichma-bosqich (ECTSga asoslangan) kredit-modul tizimiga 

oʻtkazish tartibi joriy etiladi” [3]. 

Kredit-modul tizimiga oʻtish, talabaga koʻplab imkoniyatlar, qulayliklar yaratib berish bilan 

birga, uning shaxsiy javobgarligini oshiradi. Buni kredit-modul tizimida, birgina mustaqil ta’lim 

soatlari toʻliq ta’lim soatlarining bakalavriat bosqichida 60%, magistratura bosqichida esa 70% 

ligidan ham anglash mumkin. Demak, bu tizim talabalar mustaqil ta’limiga asosiy e’tiborni 

qaratuvchi tizim. Demak, bu tizimda toʻg‘ri tashkillashtirilgan mustaqil ta’lim ta’lim 

samaradorligini oshiradigan asosiy omil hisoblanadi. 

Mustaqil ish, mustaqil taʼlim va uning nazariy asoslari butun boshli insoniyat tarixida 

shakllangan va rivojlangan. Shunday boʻlsada uning tashkiliy-uslubiy taʼminoti va samarali tashkil 

etish shart-sharoitlari haqida toʻxtalib oʻtgan, tadqiqotlar oʻtkazgan tarixiy buyuk didaktiklardan 

M.Monten, Ya.A.Komenskiy, I.G.Pestalotssi va A.Disterveglarni alohida sanab oʻtish maqsadga 

muvofiq boʻladi. Bu sohada tadqiqotlar olib borgan va borayotgan oxirgi yillar pedagoglari sifatida 

esa M.G.Garunov, B.N.Esipov, I.Ya.Lerner, P.I.Pidkasistiy, shuningdek mamlakatimiz 

olimlaridan A.A.Abduqodirov, M.M.Aripov, U.Sh.Begimqulov, S.Q.Qahhorov va boshqa bir 

qancha pedagoglarni sanash mumkin [6]. 

Mustaqil ish, mustaqil faoliyat, mustaqil taʼlim tushunchalari aslida nisbiy tushunchalar 

boʻlgani uchun uning mazmun-mohiyatiga olimlar tomonidan turlicha yondashuvlar boʻlgan. 

Masalan, I.Y.Lerner mustaqil ishni oʻqitish metodi deb qarasa, P.I.Pidkasistiy esa oʻquv vositasi 

sifatida qaragan va oʻquv hamda ilmiy bilish shakli sifatida baholagan. I.A.Danilovga koʻra 

“oʻqituvchi tomonidan belgilangan, biroq uning bevosita yordamisiz olinadigan har qanday bilim 

uchun olib borilgan faoliyat – bu mustaqil ish” va hakazo. 

Mustaqil ta’lim – oʻquv materialini mustaqil oʻzlashtirish, murakkablik darajasi turlicha 

boʻlgan topshiriqlar, amaliy vazifalarni auditoriya hamda auditoriyadan tashqarida ijodiy va 

mustaqil bajarish asosida nazariy bilim, amaliy koʻnikma va malakalarni shakllantirishga 

qaratilgan tizimli faoliyatdir, deyiladi mustaqil ta’limni tashkil etishga qaratilgan 

yoʻriqnomalardan birida [3]. Ushbu yoʻriqnomada mustaqil ishga ham ta’rif berilgan va uning 

mustaqil ta’limdan farqi hamda uning tarkibiy qismi ekanligi  ravchanlashtirilgan. 

Mustaqil ish – oʻqituvchining topshirig‘i va rahbarligida oʻquv vazifasini hal etadigan 

talimning faol metodi. Mustaqil ish qoʻyilgan maqsad bilan bog‘liqlikda talabalarning aniq 

faoliyatini tashkil etish va amalga oshirishdir. Talabaning mustaqil ishlari uning yuqori darajadagi 

52 faollik, ijodiylik, mustaqil tahlil, tashabbuskorlikka hamda barcha vazifalarni oʻz vaqtida va 

mukammal tarzda bajarishga asoslangan faoliyatidir. 

Hozirgi rivojlangan davrda koʻplab platformalar (masalan, Hemis), qidiruv tizimlari, telegram 

kanallaridagi guruhlar orqali talabalarning mustaqil ta’lim olishiga keng imkoniyatlar yaratilgan. 

Shunga qaramay, olib borgan tadqiqotimizda talabalarning mustaqil ta’lim olish va guruhdagi 

boshqa talabalar bilan hamkorlikda oʻzlashtirish imkoniyati, shu bilan birga oʻz-oʻzini nazorat 

qilaolishi uchun bitta manzildagi saytdan foydalanishi samarali ekanligini angladik. Yuqori 

funksiyalarga va ortiqcha imkoniyatlarga ega boʻla turib, agar yuqoridagi asosiy talablarga javob 

bermaydigan ta’lim platformalari bilan ham kerakli natijalarga erishish qiyin boʻlishi olib borilgan 

soʻrovnomalarda koʻrinib qoldi. Bizni mustaqil ta’limni innovatsion texnologiyalar orqali tashkil 

qilishimizga yordam beruvchi web ilovamiz interfeysining soda boʻlishi ham ta’lim sifati 

samaradorligiga xizmat qilishi anketa, soʻrovnoma va testlarda oʻz aksini topdi. Yuqoridagilarning 

barchasi inobatga olingan holda, “EduMon – onlayn va mobil web ilovasi” deb nomlanuvchi 

yangi, ta’lim web ilovasini yaratdik va ta’lim jarayoniga tadbiq qildik. 

Demak, mustaqil ta’limni tashkil etishda talabalarning oʻzaro muloqoti va bu jarayonni 

oʻqituvchi nazorat qila olishi muhim ahamiyatga ega hisoblanadi. Shu bilan birga Hemis 

platformasida boʻlgani kabi talaba ma’lum kurs boʻyicha asosiy ma’lumotlarni aniq biror 

manzildan olishi va kerak boʻlsa, har bir mavzu boʻyicha oʻzlashtirish darajasini mustaqil tekshira 

olishi uchun sinov testlari muhim albatta. EduMon – onlayn va mobil web ilovada “ortiqcha” 

boʻlimlarning kamligi, dasturning soddaligi, oʻylaymizki, talabani chalkashmay bor e’tiborini 

kerakli bilimlarni oʻzlashtirishga e’tibor qaratishiga olib keladi [4].  

Istalgan veb brovzer yoki qidiruv tizimlariga orqali, http://mt-turayeva.uz/admin/ ilovasiga 

oʻtiladi va bu saytning yaratuvchisi – tomonidan oʻqituvchi sifatida belgilangan foydalanuvchilar 

oʻzining masus nom va parollari orqali kiradilar. Natijada quyidagi EduMon – onlayn va mobil – 

web ilovasiga kirish bosqichi ishga tushadi. 

 
1-rasm. “EduMon – onlayn va mobil – web ilovasi” oʻqituvchi boʻlimining 

interfeysi. 

“Saytni koʻrish” bandi orqali biz oʻqituvchi sifatida talabalardan farqli ravishda fan qoʻshish, 

guruhlarni tahrirlash yoki qoʻshish, ixtiyoriy fanlarni ma’lumotlar bilan boyitib borish kabi 

qoʻshimcha imkoniyatlarga ham ega boʻldik. Agar bu web ilovaga talaba kirsa quyidagi – talaba 

guruhida oʻtiladigan fanlarga va bu orqali oʻsha fanga doir barcha asosiy ma’lumotlar: kursning 

me’yoriy hujjatlari, har bir mavzuga doir materiallar, qolaversa boshqa talabalar bu mavzularga 

doir joylashtirgan ma’lumotlar va bu haqida qolgan talabalarning fikrigacha hamda eng asosiysi 

mavzuga doir test sinovidan foydalanish imkoniyatlariga ega boʻlamiz.  

https://mt-turayeva.uz ilova orqali oʻqituvchi tomonidan biriktirilgan talaba ushbu web ilova 

uchun belgilangan oʻzining maxsus nomi va parolini kerakli satrlarga kiritadi va “Kirish” 

piktogrammasini kursor yordamida bosish orqali yuqoridagi ilovaga kiradi. Natijada quyidagi 

Innovatsion mustaqil ta’lim – web ilovasiga kiradi. 

Shunday qilib, bu web ilovamizda talabalarning oʻzaro muloqotini yoʻlga qoʻyish orqali 

ularning mustaqil ta’limining samaradorligiga yoʻl ochib berilgan. Bu holatda oʻqituvchi jarayonni 

nazoratsiz qoldirmasligi albatta foydali, ammo jarayonga biroz passiv aralashishi talabalarni 

yanada erkin fikr almashishiga yoʻl ochib beradi. Bu ayniqsa, amaliy mashg‘ulotlarda oʻz aksini 

topadi. Ya’ni, talabalar mavzuga doir masalalarni yechib, hamma uchun taqdim etadi va xato 

http://mt-turayeva.uz/admin/
https://mt-turayeva.uz/

aralashsa boʻladi, elementar xatolar guruhdagi boshqa talabalar tomonidan tuzatilib borilishi koʻp 

kuzatildi. 

 

 
2-rasm. “EduMon – onlayn va mobil – web ilovasi”da talabaning test yechish oynasi 

interfeysi 

Biz Respublikaning bir nechta oliy ta’lim muassasalarida tajriba-sinov maqsadida kimyo 

yoʻnalishi talabalariga Oliy matematika kursidan mustaqil ta’lim mavzularini oʻzlashtirishiga 

qoʻshimcha yordam sifatida ushbu web-mobil ilovadan foydalandik. Natijada oʻzlashtirish 

samaradorligi sezilarli darajada yaxshilandi. Bu saytning foydali tomonlaridan yana biri talaba 

saytdan oson foydalana oladi va bu ishni oʻzining oddiy smartfonida ham bajarishi mumkin. 

Talabalarining bilim, koʻnikma, malakalari hamda mustaqil tahlil etish, qaror qabul qilish 

qobiliyatining shakllanganiga koʻra erishgan natijalari baholanganda quyidagicha natijalar olindi 

[7]. 

1-jadval 

Tajriba-sinov ishi boʻyicha olingan umumiy natijalar 

Tajriba-sinov 

ishtirokchi-

lari 

Baholar 

Tajriba-sinov guruhlari Nazorat guruhlari 

Tajriba 

boshida 
% 

Tajriba 

oxirida 
% 

Tajriba 

boshida 
% 

Tajriba 

oxirida 
% 

Barcha 

respondent-

lar boʻyicha 

umumiy 

natijalar 

A'lo 

 “5” 
20 9,5 43 20,5 21 10 21 10 

Yaxshi 

 “4” 
88 41,9 123 58,5 84 40,2 100 47,9 

Qoniqarli 

 “3” 
60 28,6 27 12,9 63 30,2 54 25,8 

Qoniqarsiz 

 “2” 
42 20 17 8,1 41 19,6 34 16,3 

Jami  210 100 210 100 209 100 209 100 

Xulosa. Tajriba-sinov natijalarining statistik tahlilidan tajriba guruhining samaradorligi 

nazorat guruhiga qaraganda 11,3 % ga yuqori ekanligi ma’lum boʻldi. Pedagogik tajribalarning 

yakuniy bosqichi natijalari (tajriba va nazorat guruhining tajriba oxiridagi natijalari) va ularning 

matematik-statistik tahlili talabalar mustaqil ta’limini tashkil etishda innovatsion 

texnologiyalardan foydalanishning ta’lim samaradorligiga ta’siri yetarlicha ijobiy ekanligini 

isbotladi. 

Demak, zamonaviy talablarga javob beradigan, nafaqat zamonaviy bilimlarga ega boʻlgan, 

balki qabul qilingan axborotlarni oʻzining rivojlangan tahliliy-tanqidiy tafakkuri orqali mustaqil 

tahlil qilish, saralash va sara axborotlarni ilm-fan rivoji, yurt ravnaqi, xalq farovonligi uchun 

ishlata oladigan, mehnat bozorida raqobatbardosh kadrlarni tayyorlashni reja qilgan ekanmiz, oliy 

ta’limda mustaqil ta’limni tashkillashtirishda ma’suliyat bilan yondashgan holda, bu jarayonda 

dasturiy ta’lim vositalaridan maqsadli foydalanish oʻzining ijobiy samarasini beradi. 

